	ՀԻՄՆԱՎՈՐՈՒՄ
<<Հայաստանի Հանրապետության կառավարության 2016 թվականի դեկտեմբերի 29-ի  N 1313-Ն և 2017 թվականի փետրվարի 23-ի  N 212-Ն որոշումների մեջ փոփոխություններ և լրացումներ կատարելու, Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեին գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության

	Անհրաժեշտությունը

	
	 Ոռոգման գործընթացը չձախողելու համար ՋՕԸ-ն իր միջոցներով իրականացրել է ջրագծի վթարի ժամանակավոր վերացման աշխատանքներ: Շահագործման սկզբնական շրջանում ս.թ. մայիսի 11-ին երկրորդ անգամ այդ աշխատանքներն ավելի հանգամանալից իրականացնելուց հետո այն կրկին վթարվել է: 

Ներկայումս Հերմոն-Ելփին ջրագծի իշխման տակ գտնվող շուրջ 10 համայնքների ջրօգտագործողների ոռոգման ջրամատակարարումը դադարեցված և հետագայում այն վտանգված է: 
Փլուզված հատվածի հիմքի երկարությամբ՝ մոտ 60մ, անհրաժեշտ է իրականացնել խոշորաբեկոր քարերից չոր պատի շարվածք /դիտարկվել է նաև բուտոբետոնի պատի և գաբիոնային շարվածքի տարբերակները, որոնք մոտ 30%-ով գերազանցում են քարե շարվածքի արժեքից/: Անհրաժեշտ է նաև մոտ 1.5կմ մոտեցնող ճանապարհի համար կատարել կարգաբերման աշխատանքներ:

Այս աշխատանքները իրականացնելուց հետո անհրաժեշտ է երկրորդ հերթով իրականացնել նաև ցածր ճնշման d=1200մմ խողովակաշարի ուղղման, նախկին դիրքի բերելու աշխատանքները:
Միաժամանակ գործընթացն ապահովելու համար անհրաժեշտ է որոշման N 4 հավելվածում նշված «Նախագծերի ​պատ​րաս​տում, ծախսերի գնահատում» գնման առարկայի գնման գործընթացներն իրակա​նաց​նել՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 71-րդ կետի 1-ին ենթակետի «ա» պարբերության և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման պահանջները:

	Ընթացիկ իրավիճակը և խնդիրները

	
	ՀՀ կառավարության 2017 թվականի փետրվարի 23-ի և ապրիլի 27-ի N 212-Ն և N 447-Ն որոշումներով ՀՀ կառավարության պահուստային ֆոնդից հակահեղեղային միջոցառումների իրականացման նպատակով ՀՀ ԷԵԲՊՆ ջրային տնտեսության պետական կոմիտեին հատկացված 247,8 մլն դրամ գումարից տնտեսվել է շուրջ 36,3 մլն դրամը:

Ս.թ. ապրիլի 30-ին Հերմոն-Ելփին ջրատարի բարձր ճնշման խողովակաշարի՝ Շատին համայնքի սկզբնամասում, որտեղ ջրատարի ճնշումը հասնում է մինչև 40 մթն-ի, տեղի է ունեցել վթար (խողովակի պատռվածք):
Վթարային հատվածի վերացման աշխատանքների իրականացման նպատակով, <<Հայջրնախագիծ ինստիտուտ>> ՓԲԸ մասնագետների կողմից, տեղում ուսումնասիրվել է վթարի պատճառները և վերացման ուղությունները:

Նշված տեղամասում իրար զուգահեռ անցնում են բարձր ճնշումային d=1000մմ և ցածր ճնշումային խողովակաշար d=1200մմ:

Սողանքի հետևանքով փլուզված մոտ 60մ երկարությամբ լանջը, որը առաջ է բերել երկու խողովակաշարերի տեղաշարժ, խողովակաշարերը դեֆորմացվել են և մոտեցել են իրար: Բարձր ճնշումային d=1000մմ խողովակաշարի վրա առաջացել է ճեղքվածք: d=1000մմ խողովակաշարի վթարը վերացնելու համար անհրաժեշտ է ապամոնտաժել և մոնտաժել մոտ 100մ հատվածը, բերելով խողովակաշարն իր նախկին դիրքի: Խողովակաշարի պատռված հատվածն անհրաժեշտ է փոխարինել նոր 22 մ երկարությամբ, 12մմ պատի հաստությամբ d=1000մմ խողովակով:

	Տվյալ բնագավառում իրականացվող քաղաքականությունը

	
	Հեղեղումներից և սողանքներից առաջացած տարերային աղետների կանխարգելման միջոցառումների ծավալներից ելնելով` դրանց հետևանքների մեղմման և սպառնացող վնասի նվազեցման միջոցառումների մշակումն ու իրականացումը՝ մեր հանրապետության պետական քաղաքականության գերակայություններից է։

	Կարգավորման նպատակը և բնույթը

	
	Ինժեներական կառուցվածքների վերականգնման, ամրացման և մաքրման աշխատանքների իրականացմամբ հնարավոր կլինի իրականացնել ոռոգման ջրի անխաբան մատակարարում:

	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:

	Ակնկալվող արդյունքը

	
	Որոշման նախագծի ընդունմամբ հնարավոր կլինի իրականացնել Հերմոն-Ելփին ջրագծի իշխման տակ գտնվող շուրջ 10 համայնքների ջրօգտագործողների ոռոգման ջրամատակարարումը: 


